
GOUVÈNÈ CUOMO MANDE ENSPEKTÈ JENERAL LA POU KÓMANSE 
ENVESTIGASYON SOU EVAZYON NAN ETABLISMAN PRIZON CLINTON 

 
Gouvènè Andrew M. Cuomo jodia te mande Enspektè Jeneral Catherine Leahy Scott 
pou fè yon ankèt apwofondi pou detèmine tout faktè posib yo ki enplike nan evazyon 
prizonye Richard Matt ak David Sweat nan etablisman prizon Clinton. Sou demann 
Gouvènè a, Enspektè Jeneral la pral jwenn sèvis yon espesyalis eksteryè ki gen 
renome nan kesyon aplikasyon lalawa ak koreksyon tankou konsepsyon prizon ak 
sekirite avèk yon vizyon nan bi pou idantifye kijan prizonye sa yo te sove, ak rekòmande 
nenpòt posib refòm ak pi bon pratik pou anpeche pwochen ensidan. Enspektè Jeneral 
la ansanm avèk espesyalis la pral konsète pou asire ke ankèt la pa gen enpak sou 
lachas aktif ak ankèt kriminèl ak pouswit, e Enspektè Jeneral la pral refere nenpòt 
kondwit kriminèl ke pèsekitè yo pat dekouvri. 
 
“Mete men sou tiyè sa yo epi retounen yo nan prizon eta rete premye priyorite nou– 
toutfwa, li esansyèlman enpòtan pou egzaminie sikonstans yo ki te pèmèt prizonye sa 
yo sove premyèman,” Gouvènè Cuomo te deklare. “Jodia mwen mande Enspektè 
Jeneral la pou kòmanse yon ankèt sou fè yo ki antoure ka sa, epi bay rapò sou ki etap 
ki nesesè pou pran pou asire ke sitiyasyon an pa repete ankò. Nou gen zewo tolerans 
pou nenpòt moun ki te ede oswa ankouraje kriminèl sa yo, menm lè yo te jwe yon wòl 
tou piti. Pa fè erè; yo pral pouswiv nenpòt moun ke yo jwenn ki te ede nan fwit la nan 
tout limit lalwa.” 
 
Enspektè Jeneral Eta New York gen otorite pou resevwa epi ankete plent ki soti nan 
nenpòt sous, oswa kòmanse ankèt sou akizasyon koripsyon, fwòd, aktivite kriminèl, 
konfli enterè oswa abi nan nrnpòt jans ki kouvri. Li ka detèmine si aksyon disiplinè, 
pouswit sivil oswa kriminèl, oswa plis ankèt jistifye pa yon ajans apwopriye garanti, ak 
pou ede nan kalite ankèt sa epi pibliye rapò kalite ankèt sa, jan li apwopriye ak nan limit 
lalwa otorize l. Espesyalman, Enspektè Jeneral Eta gen pouvwa pou asiyen epi ranfòse 
prezans temwen yo; bay sèman oswa afimasyon epi egzamine temwen sou sèman, 
egzije pwodiksyon nenpòt liv ak papye ke yo jije enpòtan oswa materyèl pou nenpòt 
ankèt; egzamine ak kopye oswa retire dokiman oswa nenpòt kalite dosye ke yon ajans 
ki kouvri prepare oswa kenbe; egzije nenpòt ofisye oswa anplwaye nan yon ajans ki 
kouvri pou reponn a kesyon ki gen rapò a pèfòmans li oswa fonksyon ofisyèl. Nenpòt 
aktivite kriminèl ke Enspektè Jeneral Eta dekouvri pral refere pou pouswit nan tout limit 

lalwa. 
 
Enfòmasyon sou rechèch 
 
Jiska lendi, plis pase 800 ofisye lapolis ki soti nan ajans lokal, eta ak federal ap ede nan 
chèche prizonye yo ki te sove nan etablisman prizon Clinton Richard Matt ak David 
Sweat. Ajan ak Gad Forestye yo nan Depatman Konsèvasyon Anviwonman, ansanm 
avèk ofisye yo nan Depatman Koresyon ak Sipèvizyon Kominotè, FBI, U.S. Marshals, 
U.S. Pwoteksyon Dwann ak Fwontyè,Depatman Cherif Konte Clinton ak Essex ak 
Depatman Lapolis Plattsburgh yo tout te bay èd nan rechèch la. Yo te devlope tout atou 
ki disponib sou plas, enkli inite avyayson ak K9. Yo te devlope plis pase 900 kondwit 
nan moman ankèt sa a. 
 
Piblik la pa ta dwe ezite pou rapòte nenpòt aktivite ki parèt sispèk; ki enkli nenpòt siy 
antre san pèmisyon, vòl oswa vòl veyikil. Kontakte 911, ajans lapolis lokal ou a, oswa 
Lapolis Eta New York pou rapòte nenpòt enfòmasyon ki gen rapò a ankèt la nan (518) 
563-3761 oswa 1-800-GIVETIP. Yo ka voye konsèy tou pa imèl nan 
crimetip@troopers.ny.gov. Yo te ofri yon prim $100,000 pou enfòmasyon kap kondwi 
nan arestasyon prizonye ki te sove yo. 

